
Lo tavtevuigi redu Huqe 
Mauri u teu na taetae 
mena ureure. 



Lolo taro ngehi a ureure u 
wegineu u eno vurogi ko a 
dodo u gagavugi nie siu a 
Vui noi Huqe Mauri mo 
hahale goro na nagoi wai 
hi. 



Huqe Mauri mo veve vena, “Na leleo,” ko mo leleo. 
I Huqe Mauri mo waregi na leleo a rani siu a dodo a 
bongi ko a revirevi mena robongi ngaha u teure lo 

muei reni. 



I Huqe Mauri mo veve vena, “Mwaile, siregi na wai 
tuegi na eno lo tano tuegi na eno aulu.” I Huqe Mauri 
mo suri na henai mwaile a mahava mo revirevi mo 
bongi mo rani a rani tuegi. 



I Huqe Mauri mo veve vena, “Wai na vomai bubugi lo 
ute gategale siu tano mamaha ko maraga.” Siu mo eno 
ngere hi lo nona leo.



I Huqe Mauri mo veve vena, “Ureure, siregi na 
lalangai rivurivu doluegi ra mauri siu ngere rain 

    mwasigi na huri na nora lalangai rivurivu 
     doluegi mo mwasigi lolo tano 
    lalangai rivurivu mo mwasigi 

  aulu lo rangagi toligi lure.” 



Siu mo eno mwere hi lo 
                      nona leo. Mo bongi mo rani 
                            a rani gaitoligi. 



Huqe Mauri mo vai na leleo gairue tuegi 
lawuagi a matainaho mo leleo goro na rani, 
tuegi bitigi a vule mo leleo goro 
na bongi siu vage i Huqe Mauri 
mo tau na visiu. Mo bongi mo 
rani a rani gaivesigi. 



Siu i Huqe Mauri mo veve 
vena, “Wai ko horo gena 
lalangai gineu doluegi ram 
mwaso lolo wai ko siu ngere 
ram olo lolo mahava lo 
ului ureure.” Mo bongi ko 
mo rani. Rani gailimegi. 



Siu i Huqe Mauri mo veve vena, “Lo ureure ngaha a 
lalangai gineu mwaso doluegi mwere na gangarue 
mwaomwao ngere hi doluegi ram tanga, mena turugi.” 
Siu mo eno mwerehi lo nona leo. 



I Huqe Mauri mo veve vena, “Ginde da vai na tangaloi 
dena nunude siboda, ngere rain mwerei ginde, rain 
leogoro na ige, gineu ram olo lolo mahava, gangarue 
rau mwaomwao, lolo ureure siu a gineu doluegi ram 
tanga lo nagoi ure, mena ure 
ngaha.” Siu i Huqe Mauri 
mo lehi na gineu doluegi 
u veire move “Wo! U 
garea hogo.” Siu mo 
revirevi mo bongi mo
rani a rani gaionogi.



I Huqe Gogona mo lai Tevue mo taue lolo talu Iden 
hurivena Tevue na tabana taie siu mo leogoro na talu. 



I Huqe Gogona mo veve 
lawe Tevue, “Dena gai 
doluegi goin geni lei. 
Nge, a gai lolo rani 
garea mena asigi goin 
mese ganie huri lo rani 
gom ganie niko goin 
mate.” 



I Tevue mo bete na henai 
gangarue mwaomwao siu a 
gineu ram olo lolo mahava, a 
gineu mwaso doluegi lolo talu, 
nge lawe na tangaloi a henana i 
Tevue a Huqe Gogona vi haqe 
na tavalune tea. 



Siu i Huqe Gogona mo vai Tevue mo maturu mate, me 
tavohe mo maturu, i Huqe Gogona mo lai na gagaune 
siu mo bulutegi na tarabehine taligu. 
I Huqe Gogona mo lai na gagaui 
Tevue mo boloe mo vuragi 
na vavine, me mo laie 
mo betea lawe Tevue. 



Siu mo vai a mwera vin siregi tamana 
tona retahine mo bulu mei gahorana 
rom voragi tarabesi gategale. 

